
Prezidentin köməkçisi şəhid ailələri, Qarabağ qaziləri, 

müharibə veteranları, əlilliyi olan şəxslər, qaçqın və 
məcburi köçkünlərlə işləyən QHT-lərlə görüşüb
 � Azərbaycan Respublikası 

Prezidentinin köməkçisi Hikmət 
Hacıyev avqustun 27-də şəhid 
ailələri, Qarabağ qaziləri, müharibə 
veteranları, əlilliyi olan şəxslər, qaçqın 
və məcburi köçkünlərlə işləyən 74 
QHT-nin rəhbəri ilə onlayn görüş 
keçirib.

Azərbaycan Respublikasının Prezidenti 
yanında Qeyri-Hökumət Təşkilatlarına Dövlət 
Dəstəyi Şurasının Katibliyinin mətbuat 
xidmətindən AZƏRTAC-a verilən məlumata 
görə, Şuranın sədri Azay Quliyev tədbiri 
giriş sözü ilə açaraq bildirib ki, Azərbaycan 
Respublikası Prezidentinin təsdiq etdiyi QHT-
lərə dövlət dəstəyi konsepsiyasında şəhid 
ailələri, Qarabağ qaziləri, müharibə veteran-
ları, əlilliyi olan şəxslər, qaçqın və məcburi 
köçkünlərlə işləyən QHT-lərə dövlət dəstəyi 
xüsusi prioritet təşkil edir. Şura fəaliyyəti 
dövründə bu kateqoriyadan olan təşkilatların 
layihələrinə davamlı olaraq maliyyə ayırıb və 
onların bu sahədə olan təşəbbüslərini daim 
dəstəkləyib: “Bu gün Prezidentin köməkçisi 
Hikmət Hacıyevin bu istiqamətdə çalışan 
QHT-lərlə ayrıca görüşü dövlətin bu sahəyə 
nə qədər böyük əhəmiyyət verdiyini bir daha 
sübut edir”.

Azərbaycan Respublikası Prezidentinin 
köməkçisi Hikmət Hacıyev əvvəlcə ölkəmizin 
ərazi bütövlüyünün qorunması uğrunda 
canını fəda edən bütün şəhidlərimizi yad edib 
və onlara Allahdan rəhmət diləyib. Hikmət 
Hacıyev şəhid ailələri, Qarabağ qaziləri, 
müharibə veteranları, əlilliyi olan şəxslər, 
qaçqın və məcburi köçkünlərin qayğılarının 
hər zaman Prezident İlham Əliyevin və Birin-
ci vitse-prezident Mehriban Əliyevanın diqqət 
mərkəzində olduğunu və bu istiqamətdə çox 
böyük işlər görüldüyünü bildirib. Prezident 
İlham Əliyevin doğum günlərini şəhid ailələri 
ilə keçirdiyini deyən Hikmət Hacıyev bunun 
Azərbaycanın ərazi bütövlüyü uğrunda 
şəhid olan şəxslərin ruhuna və onların 
ailə üzvlərinə göstərilən yüksək ehtiramın 
nümunəsi olduğunu qeyd edərək deyib: 
“Cənab İlham Əliyev 2018-ci ildə yenidən 
Prezident seçildikdən sonra ilk Fərmanı şəhid 
ailələrinin sosial müdafiəsinin gücləndirilməsi 
ilə bağlı olub. Bu şəhidlərə verilən yüksək 
qiymət idi. Bu Fərman əsasında 10 minə ya-
xın şəhid ailəsinə 11 min manat məbləğində 
birdəfəlik ödəmələrin verilməsi nəzərdə 
tutulub. 8018 şəhid ailəsi və müharibədə əlil 
olmuş şəxs mənzillərlə təmin edilib, onlara 
6900 avtomobil verilib. Dövlət cari ildə 1500 
şəhid ailəsi və müharibədə əlil olmuş şəxsi 
mənzillərlə təmin edib və ediləcək. Məcburi 
köçkünlərin məişət problemlərinin həllinə 
gəldikdə isə onu vurğulamaq istəyirəm ki, bu 
il ümumilikdə 7 mindən çox məcburi köçkün 
ailəsi mənzillərlə təmin ediləcək”.

Hikmət Hacıyev bildirib ki, Böyük 
Vətən müharibəsi və Əfqanıstan müharibəsi 
veteranlarının mənzil və avtomobillərlə təmin 
edilməsi, sanatoriyalara göndərilməsi, onların 
müalicə olunması və s. kimi məsələlər də 

daim ölkə başçısının diqqət mərkəzindədir. 
Prezidentin köməkçisi Azərbaycan 

Respublikasının Birinci vitse-prezidenti, 
Heydər Əliyev Fondunun prezidenti Mehri-
ban Əliyevanın qeyd olunan kateqoriyadan 
olan insanların həyat səviyyəsinin yaxşılaşdı-
rılması istiqamətində böyük işlər gördüyünü 
vurğulayıb. Aprel döyüşləri şəhidlərinin 
ailələrinə, həmin döyüşlərdə sağlamlığını 
itirmiş hərbçilərimizin, Tovuz döyüşlərində 
şəhid olan hərbçilərin ailə üzvlərinin bütün 
qayğıları da Mehriban Əliyevanın tapşırığına 
əsasən Fondun nəzarətinə götürülüb.

Hikmət Hacıyev şəhid ailələrinin, Qa-
rabağ qazilərinin, müharibə veteranlarının, 
əlilliyi olan şəxslərin, qaçqın və məcburi 
köçkünlərin hər zaman milli maraqla-
rımızı qətiyyətlə müdafiə etdiklərini və 
cənab Prezidentin həyata keçirdiyi siyasəti 
daim dəstəklədiklərini bildirərək onlara 
göstərdikləri dövlətçilik mövqeyinə görə 
təşəkkür edib.

Prezidentin köməkçisi bugünkü görü-
şün xüsusi əhəmiyyətinə toxunaraq QHT 
rəhbərlərinin fəaliyyət göstərdiyi istiqamətlər 
üzrə fikir və təklifləri ilə yaxından tanış 
olmaq istədiyini bildirib.

Azərbaycan Respublikası Müharibə, 
Əmək və Silahlı Qüvvələr Veteranları 
Təşkilatının sədr müavini Cəlil Xəlilov, 
“Ehtiyatda Olan Zabitlərin Konfederasiyası” 
İctimai Birliyinin sədri Məmmədhüseyn Sarı-
yev, Azərbaycan Qarabağ Müharibəsi Əlilləri 
Veteranları və Şəhid Ailələri İctimai Birliyi-
nin sədri Mehdi Mehdiyev, “Tərxis Olunmuş 
Hərbçilərin Gəncləri Maarifləndirmə” İctimai 
Birliyinin sədri Emin Həsənli, “Qarabağ 
Azadlıq Təşkilatı” İctimai Birliyinin sədri 
Akif Nağı, Azərbaycan Qaçqınlar Cəmiyyəti 
İctimai Birliyinin sədri Əziz Ələkbərov, 
“Zəfər” şəhid ailələrinə dəstək İctimai Birli-
yinin sədri Sevinc Alızadə, “Vətənpərvərliyin 
Təbliğinə Dəstək” İctimai Birliyinin sədri 
Şəmistan Əlizamanlı, Əlil Təşkilatları İtti-
faqının sədri Davud Rəhimli, Azərbaycanda 
Minadan Zərərçəkənlərin Assosiasiyası 
İctimai Birliyinin sədri Rey Kərimoğlu, 
“Əsgər Ailələrinə Dəstək” İctimai Birliyinin 
sədri Mətanət Cəfərova, “Azərbaycan Gözdən 
Əlillər Cəmiyyəti” İctimai Birliyinin sədri 
Səmyar Abdullayev, Azərbaycan Çernobıl 
Əlillər İttifaqının sədri Mirhəsən Həsənov, 
Azərbaycanın İşğal Olunmuş Ərazilərindəki 
Tarix və Mədəniyyət Abidələrini Müdafiə 
Təşkilatı İctimai Birliyinin sədri Faiq İsma-

yılov, Azərbaycan Əfqanıstan Veteranları 
İctimai Birliyinin sədri Məhəmməd Vəliyev, 
“Xankəndi” məcburi köçkünlərə dəstək 
İctimai Birliyinin sədri Xatirə Vəliyeva, 
Azərbaycan Qaçqın və Məcburi Köçkün 
Gənclər Təşkilatının sədri Vüqar Qədirov, 
“Dünya Azərbaycanlılarının Vətənpərvərlər” 
İctimai Birliyinin sədri Nəsimi Həsənov, “Qü-
rur” şəhid ailələri xeyriyyə İctimai Birliyinin 
sədri Naibə Behbudova, “Müharibə Veteranı 
Qadınlarına Sosial Yardım” İctimai Birliyi-
nin sədri Radə Abbas, “20 Yanvar” İctimai 
Birliyinin sədri Sultan Əzimzadə, “İstedadlı 
Əlillər” İctimai Birliyinin sədri Cavad Qası-
mov, “20 Yanvar Şəhid Ailələrinin Hüquq-
larının Təmin olunması” İctimai Birliyinin 
sədri Maral Zamanova, “Şəhid Ailələrinə 
Sosial Dəstək” İctimai Birliyinin sədri Almaz 
Zeynalova, Azərbaycan Respublikası Milli 
Qəhrəmanlarını Tanıtma İctimai Birliyinin 
sədri Elşən Uluxanlı, Azərbaycan Vətən 
Müharibəsi Əlilləri Birliyinin sədri Firudin 
Məmmədov, “Vətən Fədailərinin Hüquqları-
nın Müdafiəsi” İctimai Birliyinin sədri Dadaş 
Quliyev və “Veteran Tankçılar” İctimai Birli-
yinin sədri Hacıbala Əzimov çıxış edərək on-
lara göstərdiyi diqqət və qayğıya görə Prezi-
dent İlham Əliyevə təşəkkürlərini bildiriblər. 
QHT rəhbərləri fəaliyyət göstərdikləri sahə ilə 
bağlı fikir və təkliflərini səsləndirərək Hikmət 
Hacıyevin iştirakı ilə keçirilən QHT-hökumət 
dialoqunu yüksək qiymətləndiriblər. 

Tədbirə yekun vuran Prezidentin 
köməkçisi Hikmət Hacıyev görüşdə fəal 
iştirak edən və müxtəlif təkliflər səsləndirən 
QHT rəhbərlərinə təşəkkür edərək bildirib ki, 
onların fikir və təklifləri diqqətlə araşdırılacaq 
və imkan daxilində nəzərə alınacaq. Bununla 
yanaşı, Prezidentin köməkçisi onu da xüsusi 
olaraq vurğuladı ki,  şəhid ailələri, Qarabağ 
qaziləri, müharibə veteranları, əlilliyi olan 
şəxslər, qaçqın və məcburi köçkünlərlə 
işləyən QHT-lər ölkəmizin milli maraqlarının 
qorunmasında, vətəndaş həmrəyliyinin və 
hərbi vətənpərvərliyin gücləndirilməsində, 
cəmiyyətin ümummilli maraqlar ətrafında 
birləşməsində, ölkəmizə qarşı yönələn təhdid 
və təxribatların qarşısının alınmasında və 
Azərbaycan həqiqətlərinin beynəlxalq aləmə 
effektiv şəkildə çatdırılmasında daha fəal ol-
malı və bu işdə bütün potensiallarını səfərbər 
etməlidirlər.  

Məlumat üçün qeyd edək ki, Preziden-
tin köməkçisi Hikmət Hacıyevin QHT-lərlə 
görüşü davam edəcək.

Ədliyyə naziri vətəndaşların videoqəbulunu keçirib
 � Azərbaycan Prezidenti 

İlham Əliyevin insanlara 
layiqli xidmət göstərilməsi, 
onların müraciətlərinə və şəxsi 
qəbullarına hər zaman qayğı 
və həssaslıqla yanaşılması 
ilə bağlı tapşırıqları Ədliyyə 
Nazirliyi tərəfindən daim diqqətdə 
saxlanılır.

Ədliyyə Nazirliyinin mətbuat 
xidmətindən bildiriblər ki, bu məqsədlə 
nazirlikdə vətəndaşların videoqəbulunun 
qaydası müəyyən olunub, COVID-19 
qlobal pandemiyası ilə əlaqədar xüsu-
si karantin rejimi şəraitində, həmçinin 
vətəndaşların müraciətlərinə elektron 
qaydada, o cümlədən sosial media 
vasitəsilə, habelə “qaynar xətt”lərə 
edilən müraciətlərinə baxılması təmin 
edilir, nazirliyin və struktur qurumların 
rəhbərliyi tərəfindən davamlı olaraq 
müasir İKT-lər tətbiq olunmaqla video-
formatda qəbullar keçirilir.

Bundan əlavə dövlət kommunika-
siya siyasətinə uyğun olaraq nazirliyin 
rəsmi internet saytları və sosial şəbəkə 
səhifələri vasitəsilə, həmçinin vətəndaş 
cəmiyyəti institutlarının və KİV-lərin 
iştirakı ilə ədliyyə fəaliyyətinə dair ictimai 

maraq kəsb edən mövzularda onlayn 
brifinqlər, vətəndaşlarla interaktiv for-
mada birbaşa təmasda canlı yayımlar, 
sual-cavab sessiyaları təşkil olunur.

Avqustun 27-də Ədliyyə naziri 
Fikrət Məmmədov tərəfindən müxtəlif 
bölgələrdə yaşayan vətəndaşların 
videoqəbulu keçirilib.

Gəncə, Şəki, Şirvan, Sumqayıt və 
İmişli regional ədliyyə idarələri vasitəsilə 
qəbula yazılmış vətəndaşların video-
konfrans formatında ədliyyə fəaliyyəti ilə 
bağlı müraciətləri dinlənilib. Qaldırılan 

məsələlərin həlli üzrə zəruri tədbirlərin 
görülməsi üçün aidiyyəti məsul işçilərə 
müvafiq tapşırıqlar verilib.

Bölgələrin sakinləri qlobal pande-
miyaya qarşı Azərbaycan Prezidenti 
və Birinci vitse-prezident tərəfindən 
görülən işlərə, əhalinin sağlamlığının 
və təhlükəsizliyinin qorunması ilə bağlı 
göstərilən qayğılı və həssas münasibətə 
görə minnətdarlığını ifadə edib, onların 
qəbullarının videoformatda təşkilindən 
məmnunluqlarını bildiriblər.

AZƏRTAC

Fitosanitar tədbirlərinə və dövlət fito-
sanitar xidmətlərinə görə xidmət haqqının 
məbləğlərinin təsdiq edilməsi haqqında

“Fitosanitar nəzarəti haqqında” 
Azərbaycan Respublikasının Qanununda və 
Azərbaycan Respublikasının İnzibati Xətalar 
Məcəlləsində dəyişiklik edilməsi barədə” 
Azərbaycan Respublikasının 2019-cu il 3 may 
tarixli 1577-VQD nömrəli Qanununun tətbiqi 
və “Fitosanitar nəzarəti haqqında” Azərbaycan 
Respublikası Qanununun tətbiq edilməsi 

barədə” Azərbaycan Respublikası Preziden-
tinin 2006-cı il 2 avqust tarixli 441 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 2019-
cu il 29 may tarixli 712 nömrəli Fərmanının 
1.1.3-cü yarımbən-dinin icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

1. “Fitosanitar tədbirlərinə və dövlət fitosanitar 
xidmətlərinə görə xidmət haqqının məbləğləri” 
təsdiq edilsin (əlavə olunur).

2. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.

Əli ƏSƏDOV 
Azərbaycan Respublikasının Baş Naziri

 “Əcnəbilərin və vətəndaşlığı olmayan 
şəxslərin Azərbaycan Respublikasının 
ərazisində müvəqqəti olma müddətinin 
uzadılması, müvəqqəti və ya daimi 
yaşamaq üçün icazənin, o cümlədən iş 
icazəsinin verilməsi (və ya müddətinin uza-
dılması) üçün ərizə-anket nümunələrinin 
təsdiq edilməsi barədə” Azərbaycan  
Respublikası Nazirlər Kabinetinin 2014-cü 
il 7 fevral tarixli 40 nömrəli  Qərarında 
dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 

rəhbər tutaraq Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər 
Kabinetinin 2014-cü il 7 fevral tarixli 40 
nömrəli Qərarı (Azərbaycan Respublika-
sının Qanunvericilik Toplusu, 2014, № 
2, maddə 195; 2015, № 10, maddə 1222; 
2016, № 8, maddə 1451; 2018, № 4, maddə 
822; 2019, № 12, maddə 2093) ilə təsdiq 
edilmiş 2 nömrəli əlavə - “Əcnəbilərə və 
vətəndaşlığı olmayan şəxslərə Azərbaycan 
Respublikasının ərazisində müvəqqəti 
yaşamaq icazəsinin verilməsi (müddətinin 

uzadılması) üçün ərizə-anket”in 11.9-cu 
bəndində “və ümumtəhsil” sözləri “, habelə 
peşə təhsili və ümumi təhsil” sözləri ilə əvəz 
edilsin və həmin bəndin ingilis dilində olan 
mətni aşağıdakı redaksiyada verilsin:

“to get full-time education at the insti-
tutions of higher education and technical 
schools, as well as to get education at voca-
tional and secondary education institutions 
of the Republic of Azerbaijan”.

Əli ƏSƏDOV 
Azərbaycan Respublikasının Baş Naziri

Prokurorluq əməkdaşları mütəşəkkil cinayətkarlıq fəaliyyəti nəticəsində 
əldə olunan aktivlərlə bağlı onlayn videogörüşdə iştirak ediblər
 � Prokurorluq əməkdaşlarının maliyyə xarakterli cinayətlərin 

araşdırılması sahəsində bilik və bacarıqlarının artırılması məqsədilə görülən 
tədbirlər çərçivəsində onların təlim kurslarında, treninqlərdə, o cümlədən 
beynəlxalq təlimlərdə iştirakı təmin olunur. 

Baş Prokurorluğun mətbuat xidmətindən 
AZƏRTAC-a bildiriblər ki, belə tədbirlərin 
davamı olaraq, Birləşmiş Millətlər 
Təşkilatının Cinayət və Ədliyyə üzrə Regi-
onlararası Tədqiqat İnstitutunun (UNICRI) 
ekspertləri və Azərbaycan Respublikasının 
Prokurorluq orqanları əməkdaşlarının iştirakı 
ilə “Zoom” onlayn platforması vasitəsilə 
videogörüş keçirilib.

Videogörüşdə UNICRI-nin aktivlərin 
bərpası üzrə ekspertləri ilə yanaşı, Baş Pro-
kurorluğun Xüsusi müsadirə məsələlərinin 
əlaqələndirilməsi idarəsinin böyük prokuro-
ru Rövşən Abdullayev, Beynəlxalq hüquqi 
əməkdaşlıq idarəsinin əməkdaşı Elmir Zey-
nalov və Baş prokuror yanında Korrupsiyaya 
Qarşı Mübarizə Baş İdarəsinin prokuroru 
Kamil Kamilli iştirak ediblər.

Tədbirdə mütəşəkkil cinayətkarlıq 
fəaliyyəti nəticəsində əldə edilən aktivlərin 
səmərəli şəkildə izlənilməsi və müsadirəsi, 
qanunsuz əldə edilmiş aktivlərin dondurulma-
sı, saxlanılması, müsadirə edilməsi və bərpası 
istiqamətində fəaliyyətin qurumlararası və 
transsərhəd şəkildə əlaqələndirilməsinin 
təkmilləşdirilməsi,  
COVID-19 pandemiyasının müxtəlif sahələr, 
o cümlədən korrupsiyaya qarşı mübarizə 
sahəsi üzərindəki mənfi təsirləri kimi aktual 
mövzuların müzakirəsi həyata keçirilib, 
həmin mövzularla əlaqədar ayrı-ayrı ölkələrin 
müsbət təcrübələri dinlənilib.

Qeyd: Qərara edilmiş əlavələrin tam mətni ilə  

 COVID-19-la bağlı 300-dən artıq şəxs 
seroloji testdən keçirilib

Tibbi Ərazi Bölmələrini 
İdarəetmə Birliyinin (TƏBİB) 
mikrobiologiya üzrə işçi 
qrupunun rəhbəri Qumral 
Ələkbərova bildirib ki, pilot 
layihə vətəndaşlar arasında nor-
mal qarşılanır və insanlar artıq 
bu testdən keçməyə könüllü 
müraciət edirlər: "Seroloji test 
insanların COVID-19 virusu-
na yoluxub-yoluxmamasını 
müəyyən etməkdir. Məlumdur 
ki, bu virusu bir çox insan 
asimptomatik keçirir. Yəni bu 
xəstəliyin simptomları çox vaxt 
özünü biruzə vermir, əlamətləri 
olmur. Virusa yoluxub sağa-
lan şəxs isə bunu hiss etmir. 
Amma bu virusa yoluxan şəxsin 
yoluxub sağalandan sonra 
orqanizmində COVID-19-a 

qarşı immunitet yaranır. 
Seroloji test nəticəsində qan 

nümunələri ilə həmin immuni-
tet aşkarlanır və həmin şəxsin 
virusa yoluxduğu müəyyən 
edilir. Hazırda bu, pilot layihə 
kimi həyata keçirilir və analiz 
götürülən şəxs təsadüfi seçilir. 
Həmin şəxsə zəng olunaraq 
məlumat verilir, razılığı olduğu 
halda ondan qan nümunələri 
götürülür. Seroloji test tam 
olaraq pulsuz həyata keçirilir və 
vətəndaş heç bir ödəniş etmir".

Q.Ələkbərova qeyd edib 
ki, testin insan orqanizminə 
heç bir fəsadı yoxdur: "Sadəcə 
vətəndaşdan 3-5 ml. qan 
nümunəsi götürülür və se-
roloji test vasitəsilə onun 
COVID-19-a yoluxub-yo-

luxmadığı müəyyən edilir: 
"Mən vətəndaşlara çağırış 
etmək istəyirəm ki, onlara 
zəng gələrsə, dərhal buna 
razılıq versinlər. Artıq gələn 
həftədən etibarən seroloji 
testlər Bakı şəhəri ilə yanaşı, 
Gəncə və Sumqayıtda da həyata 
keçiriləcək".

İşçi qrupunun rəhbəri 
bildirib ki, hələlik pilot layihə 
kimi həyata keçirilən seroloji 
test gələcəkdə ölkə ərazisində 

kütləviləşə bilər: "Test götürülən 
300 nəfərin içərisində bu 
xəstəliyi asimptomatik keçirən 
şəxslər də aşkarlanıb. Testdən 
keçirilən elə şəxslər var ki, 
onlar özləri bu virusa yolux-
duğunu bilməyib, amma test 
zamanı aşkarlanıb. Seroloji test 
layihəsi başa çatandan sonra 
ölkə ərazisində kütləvi həyata 
keçirilə bilər".

“Xalq qəzeti”

Azərbaycanda COVID-19 virusunun 
aşkarlanması ilə bağlı pilot layihə kimi həyata 
keçirilən seroloji test üçün 300 nəfərdən artıq 
şəxsdən qan nümunəsi götürülüb.

Avropa Xəbər Akademiyasının proqram direktoru 
Azərbaycanın aparıcı KİV-ləri üçün vebinar keçirib

 � Avqustun 27-də Avropa Xəbər Akademiyasının 
proqram direktoru, “BBC Worldwide” regional 
nümayəndəliyinin rəhbəri Sergey Stanovkin 
Azərbaycanın aparıcı KİV-ləri üçün “Müasir media” 
mövzusunda vebinar keçirib.

Vebinarın 30-a yaxın iştirak-
çısı KİV sahəsində beynəlxalq iş 
təcrübəsi, informasiya texnologi-
yaları ilə bağlı yeniliklərlə tanış 
olublar. Bu da öz növbəsində 
onlarda artıq mövcud olan, həm 
öz ölkələrində, həm də xaricdə 
informasiyanın hazırlanması və 
təhlili, eləcə də onları kommuni-
kasiya təsirli məqsədli qruplara 
təqdimetmə bacarıqlarının yaxşı-
laşdırılmasına kömək edəcək. 

Vebinarda müzakirə olunan 
mövzuların diapazonu çox geniş 
idi. Media resurslarında kom-
mersiya maraqlarını və redaksiya 
müstəqilliyini necə birləşdirməli? 
Həm KİV-lərin auditoriyasını, 
həm də reklamçıları cəlb edən 
kontentin təqdim edilməsində 
köhnə formatlardan necə istifadə 
etmək və yeni formatlar yarat-
maq? Videokontentin digər for-
matlara münasibətdə mövcud olan 
üstünlüklərindən necə istifadə 
etmək? Vebinarda bu və digər 
suallara iştirakçılar əsaslı cavablar 
alıblar. 

Sergey Stanovkin qeyd edib 
ki, bu gün auditoriyanın diqqətini 
cəlb etmək uğrunda, sadəcə, ayrı-
ayrı telekanallar deyil, medianın 
müxtəlif formatları – televiziya 
və internet, çap və elektron 
KİV-lər rəqabət aparır. Bu, həm 
beynəlxalq, həm milli, həm də 
regional səviyyədə baş verir. 
Beynəlxalq, milli və regional 
səviyyədə kütləvi informasiya 
vasitələri arasında rəqabət daim 
bir çox istiqamətlərdə – audi-
toriyanın həcmi və keyfiyyəti, 
investorlar və reklam büdcələri, 
yeni layihələr, istedadlar və 
təcrübəli kadrlar, regionda, ölkədə 
və dünyada rəğbət, dövlət orqan-
ları və ictimai təşkilatlar, reytinqli 
agentliklər və analitiklərin diqqəti 

uğrunda aparılır. KİV-lərin uğurlu 
inkişafına təminat– mediaplatfor-
manın formalaşdırılması üçün ha-
zırlanmış sistem (redaksiya planı, 
yayım şəbəkəsi və məqsədli au-
ditoriyanın seqmentləşdirilməsi), 
müvəffəqiyyətin amili isə güclü 
brendin mövcud olmasıdır. 

AZƏRTAC-ın Rus dilində 
informasiya baş redaksiyasının 
tərcümə bölməsinin müdiri Nazim 
Xıdırov, əsasən internetdə çox 
vaxt siyasi və ya kommersiya 
məqsədlərlə yayımlanan feyk 
xəbərlərlə mübarizənin müa-
sir media məkanı üçün aktual 
problemlərdən biri olduğunu 
vurğulayaraq, bununla əlaqədar 
“BBC Worldwide” regional 
nümayəndəliyinin rəhbərinin 
mövqeyi ilə maraqlanıb. 
S.Stanovkin qeyd edib ki, mövcud 
vəziyyətdə rəsmi və ya tanınmış 
KİV-lər etibarı qoruyub saxlama-
lıdır. “Jurnalistlər feyk xəbərlərin 
və ya dezinformasiyanın qur-
banı olmamaq üçün profilaktik 
tədbirlər görməlidir. Onlar 
materiallarında istifadə etmək və 
ya istinad etmək istədikləri onlayn 
kontenti mütləq yoxlamalıdırlar. 
Hər şeydən əvvəl, informasiya, vi-
deo və ya fotonun ilkin mənbəyini 
tapmaq, müəlliflə, yaxud onları 
dərc edən şəxslə əlaqə yarat-
maq lazımdır. İlkin mənbənin 
yoxlanmasından başqa, kontentin 
həqiqiliyinin yoxlanması üçün bir 
neçə üsul mövcuddur. Görüntü-
nün əks axtarışı və geolokasiya 
alətləri, eləcə də jurnalist araşdır-
masının ənənəvi üsulları – bütün 
bunlar informasiyanın yoxlan-
ması zamanı zəruridir”, - deyə 
S.Stanovkin vurğulayıb.

AZƏRTAC-ın müxbirləri 
Əziz Məmmədov və Günay Kazı-
movanın çap mətbuatının gələcəyi 

barədə suallarını cavablandıran 
Sergey Stanovkin deyib: “Faiz 
münasibətində məqsədli audi-
toriyanın cədvəlinə görə Böyük 
Britaniyada informasiya mənbəyi 
olan qəzetlərdən bu gün yetkin 
əhalinin cəmi 9 faizi və gənclərin 
3 faizi istifadə edir. Elektron 
kütləvi informasiya vasitələrinin 
sayının artması, elektronika və 
texnologiyalar əsri səbəbindən, bu 
vasitələrə əsasən gənclər müraciət 
edir. Bununla əlaqədar olaraq 
bəzi qəzet nəşrləri və jurnallar 
onlayn formata keçir”. Onun 
sözlərinə görə, auditoriyanın 
hər bir təbəqəsi üçün informa-
siya məhsulunun hazırlanması 
müəyyən xüsusiyyətə malikdir: 
“Çox vaxt KİV-lər auditoriya-
nı ayırmırlar, bunun nəticəsi 
olaraq “informasiya xidməti”nin 
keyfiyyəti aşağı düşür. Müasir 
dünyada auditoriya bu və ya 
digər KİV-i seçə, eləcə də bu və 
ya digər KİV-ə üstünlük verə 
bilər. Misal üçün, dünyanın bəzi 
ölkələrində televiziya internetdən 
geri qalır. Auditoriyanı həm 
maraqlar, həm coğrafiya, hətta 
davranış profili üzrə bölmək im-
kanına malik olan internet – KİV-
lər, bəzən daha hərəkətsiz KİV-lər 
qismində çıxış edən telekanallara 
münasibətdə rəqabət qazanır”. 

Sergey Stanovkin, həmçinin 

qeyd edib ki, KİV-lərin inki-
şafı böyük yol keçib. Radio və 
televiziyanın meydana gəlməsi ilə 
çap mətbuatının sıradan çıxma-
sını öncədən söyləməyə kimsə 
cəsarət etmirdisə, artıq internetin 
meydana gəlməsi ilə televiziya-
nın bizim gündəlik həyatımızdan 
“getməsi”nin tərəfdarları getdikcə 
çoxalır. O, çıxışını bu sözlərlə 
bitirib: “Həqiqət ondadır ki, za-
manla KİV-lərin hər bir növü təzə 
“gələnlər”lə uğurlu rəqabət apar-
maq üçün müəyyən dəyişikliklərə 
məruz qalır. Öz tamaşaçıları-
nızla, bölgənizlə və ölkənizlə 
eyni həyatı necə yaşamalı? 
Prioritet sahələri necə unutma-
malı və əhəmiyyətli informasiya 
səbəblərini necə nəzərdən qaçır-
mamalı? Qərəzsiz olaraq həssas 
mövzuları necə müasirləşdirməli? 
Regional və milli auditoriyaya 
əhəmiyyətli beynəlxalq hadisələri 
necə təqdim etməli? Redaksiya 
planı çərçivəsində qalarkən, eyni 
zamanda, izləyicilərin maraqlarını 
necə izləmək olar? “Xəbərlərin 
ssenariyə malik olmadıqları” 
məlumdursa, KİV-lərin illik re-
daksiya planı lazımdırmı? Bu su-
allara KİV-lər cavab verməlidirlər 
ki, maksimum uğurlu xüsusi kom-
munikasiya layihəsini planlaşdırıb 
həyata keçirə bilsinlər”.

AZƏRTAC

